1. RADIONICA  

„Kako se piše pjesma po domaću?“

VODITELJ: Bojana Lanča
SURADNIK: Dalibor Škrinjar

MENTORICE: Gordana Jedriško Popeškić i Dolores Mance

TULIPAN
Tulipan je mići

Celi svet obašal

I baš pul mane

Va vrt prišal.

Sako jutro

me poziva

Da ga priden

Zalevat.

Gledan se te

Njegove boje.

Daju mi za život

Voje.

On krasi

život moj 

Z dana va dan on raste
I va vrte cvate.


MELITA SVIĆ , 3. b

JUDI Z IČIĆI

Va mojen su meste veseli judi

Imaju se ča oteju

More, šumu i komadić najlepšega neba. 



JOSIPA GRČEVIĆ, 4.D

MORE

Velo, plavo,

Zibje, miruje al putuje.
Na nebe je sunce
Velo i žuto ko oblaki tira.




LARA MUDRONJA, 4. A

NEBO

Plavo, velo

Širi se, veseli, jadi.

Navečer se pojave zvezdi

Oblačići

                                    MARA IVANČIĆ, 4. B

MORE

Lepo, plavo

Šumi, diši, razveseli

Se je to moja 

Duša.





ANA VIČIĆ, 3. b
MOJ POTOK

Lepi potok

Spod moje kući

Saki dan šumi.

Zbudin se,

Operen i obučen,

Pa se h njemu dole priden igrat.

Lovice, skrivača, ma ča god.

Samo da san vane i pul mojga potoka.

ANA VIČIĆ, 3. b

JUBAV
Va srce mi se j uvukla

Ne pušća ga ća

Ma ni ja ga ne otejen pustit

Otejen ljubav zadržat!




TEA TONČINIĆ, 4. D

PROLEĆE

Jedno jutro san čula dva tića

Bila san sa vesela

Znala san da proleće dohaja

A š njin i visibabi.

Ja ih jako volin i sako leto pobiran.

Poberen cel kup,

Si se razvesele.

A kad se vrnen doma

Na granami tići se vesele

Evo proleće!




                   ANJA KUČIĆ, 3. b

OBLAČIĆ
Mehak, bel

Riva, tanca, beži

Po nebe vavek leti

I kad ga vidin

Me razveseli.

                             SARA M. 1. a

JESEN

Žuta, kafena

Pitura, ohladi, šuška

Prirodu parićuje za zimu.

SARA B.  1.a

LIST

Zelen, otkinjen

Leti, poveda, boji menja

Z vetron se igra.

NICOL 1. a

TULIPAN
Zač se tulipan zove tulipan?

Zato aš bi volel tulit kot žuti jaglac va trave.

Ma tulipan ne mora tulet da bi bil tulipan. 
On je lep sam po sebe.

Ima lepe žute i črjene latice

Pa ga čelice najviše vole.

PETRA BUTORAC 3.B
[image: image20.jpg]


SNEG

Gren z mamun na Učku,

Se j` puno snega

Čak do kolena

Pa ne moren hodit

Ni sneškota storit.

Kad pridemo na vrh

Pogledan lepoti se

I rečen mojoj mame

Si mi zela sengvić od pršuta i salame? 




SARA PERUŠIĆ, 4. D

MOJE MORE

Lipšega na svetu ni

Ki ne veruje neka ga lih podiši.

Va sne ga sanjan
Va duše ga razumin.





SARA PERUŠIĆ, 4. D

PRIŠAL JE

Ki je prišal?

Pa ki bi prišal?

Ča ja znan, ti mi povedi!

Ča da ti poveden?

Ki je prišal?

Pa ti si prišal!



SARA PERUŠIĆ, 4. D

JUBAV

Jubav treba otet

I šnjun zavavek živet.

Jubav je pjesma 

I plač,

A nekad i zaostali drač.

Jubav treba pokazat

I storit prvi korak.

Jubav spaja srodne duše

I vavek joj  vetar va škinu puše.




Sara Perušić, 4.D

BEŽIŠ TI

Beži!

Od kega da bežin?

Nimaš vrimena!

Brzo beži!

Od kega da bežin?

Od mane, tebe,

Nima ti spasa!

Dobro ča je tebe?

Moraš bežat od mane!                                       

SARA PERUŠIĆ, 4. D

NEČ SMRDI

Fuj! Ča to smrdi?

Ča bi smrdelo?

Ne znan, ja tebe pitan.

A ni ja ne znan!

Moreš mi slobodno povedet,

Budi bez brige!
Ča da ti poveden?

Pa to da si prdnul!

Aj nisan!

Bome si,

Prdnul si ti!

Joj, opet neč smrdi!

Pa ni ni čudno, 

Prdnul si opeta ti!









SARA PERUŠIĆ, 4.D

VODITELJ: Bojana Lanča

SURADNIK: Dalibor Škrinjar

ZVEZDA

Sjajna, lepa

Smeje se, stoji, leti

Po nebe blešći i sveti

Lepota


   
VALENTINA DUŠIĆ, 4.d

KUP MOJEH MAČAK

Jednega jutra san se stala

Otpla san vrata i videla kup mojeh mačak.

Jedan žuti,

Dva va koloreh,

I tri siva mačka.

Mijauču, predu, peru se i igraju.

Najveći mačak va koloreh je gospodar lova,
Onisti ki j` ostal je kralj mojega dvora!





VALENTINA DUŠIĆ, 4.d

MORE

More je lek za moju dušu.

Vidin vali lepi kot rožica,

Ćutin miris ribi i soli.

Kad zaronin osjetin pesak pod rukami 

I kamenčići ki blešće,
Navečer, kad je pun mesec .
                      VALENTINA DUŠIĆ, 4.d

SNEG

Z jutrun san se zbudila,

Sneg je pal.

Šla san va školu,

Ma kurijera ni prišla.

Šla san delat snješkota,

Pa mu je nos otpal.

Mislela san da je svet stal, 

Aš je sneg pal.




JOSIPA GRČEVIĆ, 4.D 
MORE

Gledan kroz puneštru i vidin more.

Vali se pene i bele.

Kamenčići su mokri aš ih je val zmočil,

Blešći se more, suncen obasjano.





JOSIPA GRČEVIĆ, 4.D
MORE

Saku večer gren videt more,
Na mule v Ike lepo ga j` ćapat.

Tamo saki voli skakat,
Plavat, ronit
I na valeh se zibat.

Va more je čuda soli

I kot da me celi dan moli

Da skočin va njega

I vidin sega i sačesa.




ALAN BURETIĆ 4.B
MORE

More jako diši,

Tić zgora leti,

Pa kanta aš ne more zdurat.

I more, šumi i šumi,

Ne more prestat

Kako ni tić ne more zdurat.

Vali tuču va groti,

Va opatijskoj lučice.



ANA VIČIĆ, 3. b

MORSKA ŠTORIJA

Na more barčica

I nonić ki ribu lovi.

Ma nanke jedne ribi ni,

pa se nonić boji.

Nona će mu njurgat

Da na more je šal

I bez ijedne ribi 

Doma prišal.

MELITA ŠVIĆ, 3.b
DVA VALA

Gren se kupat

Va velo i plavo more.

Jedan veli val se igral z mićen,

Pa su se zrušili va mehki pesak.

Onda je vetar zapuhal 

I saki je val na svoj kraj šal.

Šla san nazad doma i mislela o ta dva  vala

I pozabila san da san se šla okupat!




PETRA BUTORAC, 3. B

MORE

More me j` zbudilo

I zvalo me vanka.

Srce mi zelo 

I su me obuzelo.

Ča da sad storin,

Ne otejen doma poć,

Otejen vavek uz more bit.

More i ja jedan smo svet.

Glava mi poveda da doma rabi poć,

A srce oteje uz more ostat. 
Ma mat se doma jadi

Aš nisan doma na vreme prišla.




TEA TONČINIĆ, 4.D

SUNCE

Sunce se budi i zove me vanka

Da gjedan kako v Ike ono bljesak stvara.

Na mićeh bisereh Ike, Ičića i Opatije

Bljesak je sunce storilo.

Prekrasno to j` bilo videt

A još k temu i srce mi dira.

Otejen to opeta videt

I opeta se temu veselit.




TEA TONČINIĆ, 4.D
More

Gledan va more

Plaveh kolori,

Vali su se smirili

A oblačići naoblačili.

Morda pade veli daž

Al` more je jače

Aš jedino nikad ne plače.




SARA PERUŠIĆ, 4. d

MORE

More diši, 

A galeb zgora njega leti.

Pod nogami kamiki,

A okol nog valići.

Volin more,

Mrzlo i teplo,

Vavek lepo!





LARA STUPAC, 4. C

MAČAK

Vredni mačak va dolce mojen

Lovi tići ki lete.

Potle spi na posteje mojoj,

Pa mjauče kot otrok. 
Ma sličan je mane, 

taj moj mačak!


SARA ŽELEZNIK, 4. D

MAVRICA VA DUŠE

Na nebe stoji i sreću širi,

Aš njeni kolori va srce ti pasaju,

Ostaju i sreću delaju.

Baš je vela kot duša moja,

Lepa mavrica!

SARA ŽELEZNIK, 4. D

MRZLO MORE

Z balkona mojga gledan more

Peni se i vali dela.

Pride mi da skočin

Magar je to 

mrzlo more.[image: image38.jpg]


    
RIBI KE SE IGRAJU
Va šume pul kuće moje

Rečica teče

Brza i žvelta

Puna rib

Kot kuća moja judi.

Ribi va šumsken zrake uživaju 

I celi dan se igraju!
LIBAR

Dolac je moj bel.

Ki zna od čega?

Normalno, od belega snega!

Dotle ja va mojoj kuće študjan

Kisti libar da ćapan! 
        SARA ŽELEZNIK, 4. D

MOJA MAŠTA

Va mojoj mašte

Je se ča god oteješ,

Od zvezdic do zemje.

Š njun gren sagdere. 
S kuće skočin va školu

Z školi tečen na obed.



MARA IVANČIĆ, 4.B
UČKA

Zgora mojga mesta

Zdigal se j`  breg
 Učka se zove.

Po lete je sa zelena, 
a po zime bela!
Učka moja lepa!                                            
MARA IVANČIĆ, 4.b[image: image41.jpg]"/~ Download from [p—

SNEG 
Gledan vanka, 

Daž pada

Odjedanput se se zabeli.

Razumela san ja-

To je sneg!

Šla san van,

Igrala se celo zapolne i uživala.  M. IVANČIĆ 

VODITELJ: Bojana Lanča

SURADNIK: Dalibor Škrinjar

MENTORICE: Gordana Jedriško Popeškić i Dolores Mance

MORE

More j` duboko.

More j` veliko.

Va njin se volin

Toćat, igrat i va njega skakat.

More volin kakovo god da je!

Magar po zime se ohladi,

A po lete teplo je.




LARA STUPAC, 4. c

ROŽICA

Sako jutro

Mi dan postane lepši

od kolori ki su joj jako lepi.

Ta rožica moja

Neku moć ima

Za radost, veselje i jubav

Jušto ka mane treba.

                      
MARA IVANČIĆ, 4.b
ZALAZAK SUNCA
Sunce zad more gre

Tamo se skrije i miruje. 
More lih 

žalosno je.

Jutro kad sunce pride,

More je sretno.

Igraju se celi dan

 dok opet ne gre spat.




LEANA KAŠTIGAR, 4.c
Iman ja jednu lepu IVANČICU
Va mojoj sobe, diši i diši,

A ako ju pozabin zalet

Ne gren va školu bez nje.

Ča me si gjedate radi tega?

Ivančica ta moja, prava je ljubimica i od

Cikuladi je boja,

A uredit ju treba saki dan.



                   Anja Kučić, 3.b
OPATIJSKI SAN

More jako diši

Tić zgora leti

Od lipoti kanta.

More šumi, šumi,

Ne more stat.

Vali tuču, more diši, 
Tić leti

To j`opatijski san.



ANA VIČIĆ, 3.B

ROŽICA

Lila rožica pul moje poneštri stoji

I saki dan se lepše diši.

Gjedan ju, gjedan 

kako raste 

i glavu prema suncu 

obraća.
Čelice poziva 

lepotun svojun.











ANA VIČIĆ, 3. B

MORE

Plavo 

Dira se i tiče

 z nebon.

Velo 

Kot celi moj

Svet.

KORINA PUŽ, 4.D

Na  snege

Jednega  dana na Platke je pal sneg. Zajno smo šli zgorun i našli se na skijah i sanjkah i počeli se zabavljat.

Baš je bilo fora.  Od tega dana volin sneg. I drugo leto ja i moja fameja opet ćemo poć skijat i sanjkat se.

Lea Kučić, 1.b
PIŠI ČA VIŠE, 


JEDAN NASLOV,  JEDAN STIH, 


PA MAGAR SAMO JEDNO SLOVO,


SAMO TAKO SI BLIŽE, PRAVOJ 


PJESME!


                                


                                Dalibor Škrinjar





NAJVAŽNEJE VA PJESME JE BIT ISKREN,


PRVO PREMA SEBE


A ONDA POKLE, PREMA SEMI DRUGEMI!


                                Dalibor Škrinjar





DECA, SE ČA JE ZAPISANO NI ZGUBJENO. SVET OTEJE ČUT VAŠ GLAS!


                                Dalibor Škrinjar








